[bookmark: _Hlk103166844][bookmark: _Toc84334888]Ang pangangailangan para sa mga kabataan na makipag-ugnayan sa daigdig ng pagtatrabaho
Impormasyon para sa mga magulang at tagapag-alaga
Kailangan ng mga kabataan ng mga oportunidad upang matuto mula sa mga employer tungkol sa trabaho, may bayad na pagtatrabaho at sa mga kasanayan na pinahahalagahan sa lugar ng trabaho. Tumutukoy ito sa lahat ng mga kabataan, maging sila man ay naghahanap ng direktang pagpasok sa unibersidad, naglalayong magsagawa ng karagdagang pagsasanay kapag umalis na sila sa paaralan, o nagpaplanong magtrabaho kaagad.
Ang pakikipag-ugnayan sa daigdig ng pagtatrabaho ay tutulong sa mga kabataan na maunawaan ang ugnayan ng natututuhan nila sa paaralan, nagpapalawak sa kanilang pananaw, pinatataas ang kanilang mga mithiin, at binibigyang-diin ang hanay ng mga trabaho at mga landas sa karera na bukas sa kanila.
Kailangan ng mga kabataan ang mga oportunidad upang:
· mapatunayang sila ay maaasahan
· maipakitang alam nila kung paano magtrabaho
· mapabuti ang kumpiyansa
· magkapagpa-unlad ng mga kasanayan.
Kabilang sa mga oportunidad para sa mga kabataan upang maranasan ang daigdig ng pagtatrabaho ay ang:

· mga trabahong part-time at casual
· pagkatuto sa lugar ng trabaho at work experience sa pamamagitan ng isang programa sa paaralan
· pag-shadow sa trabaho at mga pagbisita sa lugar ng trabaho
· pagboboluntaryo
· mga pagsubok ng trabaho at internship
· mga sport club
· pagnenegosyo (entrepreneurship) at mga startup (tulong sa pagsisimula).
Ang karanasang ito ay tutulong sa pagdagdag sa kaalaman at mga kasanayan na kailangan upang makakuha at makapagpanatili ng trabaho, at upang sumulong sa lugar ng trabaho.

Pagdagdag sa mga kakayahan sa trabaho
Ang mga kakayahan sa trabaho ay ang mga kasanayan, kaalaman at pag-unawa na kailangan ng mga kabataan upang maging handa para sa pagkatuto, trabaho at buhay sa hinaharap. Ang mga ito ay mga kasanayang maililipat na gagawing matagumpay ang mga kabataan sa pakikipag-ugnayan, pag-navigate at pagsulong sa buhay at trabaho. 

Kabilang sa mga talagang kailangan na kakayahan sa trabaho ang:

	· pagkamalikhain
	· mga kasanayang interpersonal at komunikasyon

	· mapanuring pag-iisip
	· teamwork at kolaborasyon

	· kakayahang bumasa’t sumulat, karunungang bumilang at magtuos at kakayahang digital
	· kakayahang umakma at bumagay

	· paglutas ng problema
	· inisyatibo

	· pangkulturang pagtugon
	· pagpaplano at pag-organisa

	· etikal na integridad

